
       Партызанскі атрад ―Камарова‖ быў арганізаваны 26 чэрвеня 1941 года па 

ўказанні Пінскага абласнога камітэта Камуністычнай партыі Беларусі з 

партыйна-савецкага актыву г. Пінска. Гэта быў адзін з першых у Беларусі 

партызанскі атрад, які ўзначаліў загадчык сектара абкама Васілій Корж 

(партызанскі псеўданім ―Камароў‖). 4 ліпеня атрад прыступіў да 

партызанскіх дзеянняў у тылу ворага. Напярэдадні лістапада 1941 г. 

аб’яднаўся са Старобінскім атрадам. Восенню 1941 года сумесна з 

партызанамі Палесся і Міншчыны атрад здейсніў рэйд па раѐнам Палескай і 

Мінскай абласцей. З 26 снежня 1941 г. па красавік 1942 г. дзейнічаў у 

Мінскай вобласці, затым – у Жыткавіцкім раѐне Палескай і Ленінскім 

Пінскай абласцей самастойна. У лістападзе 1942 года асобным атрадам 

уключаны ў склад партызанскага злучэння Пінскай вобласці. 

Расфарміраваны у сакавіку 1943 г. у сувязі са стварэннем партызанскай 

брыгады імя С.М. Будзѐнага. З асабістага саставу атрада створаны новыя 

атрады імя К.Я. Варашылава і імя Г.І. Катоўскага. 

        За час вайны партызаны Піншчыны знічтожылі больш за 26 тысяч 

фашыстаў, узялі ў палон 199 варожых афіцэраў і салдат, падарвалі 464 

эшалоны, знішчылі 86 танкаў і бронемашын, 770 аўтамашын, узарвалі 279 

мастоў, разграмілі 32 нямецкіх гарнізона.  

        Камандзір атрада – Корж Васілій Захаравіч (чэрвень 1941 – сакавік 

1943). З лістапада 1942 года В.Корж – камандзір Пінскага партызанскага 

злучэння, генерал-маѐр (1943), Герой Савецкага Саюза (15.08.1944 г.). 

Камісары: Бандаравец Мікіта Іванавіч (чэрвень 1942 – верасень 1942, 

загінуў), Меркуль Васілій Цімафеевіч (кастрычнік 1942 – сакавік 1943); 

начальнікі штаба: Тамілаў Павел Пятровіч (жнівень 1942 – верасень 1942), 

Баранаў Мікалай Максімавіч (студзень 1943 – сакавік 1943).  

          Па вуліцы Заслонава, 8 у Пінску ўстаноўлены мемарыяльная дошка і 

партрэт В.Каржа. Імя камандзіра першага на Беларусі партызанскага атрада 

носіць адна з вуліц горада,  гімназія №3. У гімназіі створаны музей  В.Каржа.  

 

Матэрыял падрыхтаваны ў 2016 г. Пінскай цэнтральнай гарадской 

бібліятэкай. Т.К. Баговіч, гал. бібліятэкр  аддзела абслугоўвання і 

інфармацыі, А. Н. Гарачова, гал. бібліѐграф аддзела абслугоўвання і 

інфармацыі. 

